
BESTELAKO XEDAPENAK
GOBERNANTZA PUBLIKO ETA AUTOGOBERNU SAILA

3523
AGINDUA, 2018ko ekainaren 5ekoa, Gobernantza Publikoko eta Autogobernuko sailburuarena, 

zeinaren bidez Euskal Autonomia Erkidegoko Fundazioen Erregistroan inskribatzen baitira 
«Fundación Gernika Gogoratuz/Gernika Gogoratuz Iraskundea» fundazioaren estatutuetako 2., 
14. eta 38. artikuluetan egindako aldaketak.

Euskal Autonomia Erkidegoko Fundazioen Erregistroan inskribatzeko egindako eskabidearen 
espedientea ikusi eta aztertu da.

AURREKARIAK

Lehenengoa.– 2013ko uztailaren 29an, eskabide bat sartu zen Gobernantza Publiko eta 
Autogobernu Sailean, Euskal Autonomia Erkidegoko Fundazioen Erregistroan inskribatzeko 
«Fundación Gernika Gogoratuz/Gernika Gogoratuz Iraskundea» fundazioaren estatutuen 2., 14. 
eta 38. artikuluetan egindako aldaketak. Fundazioaren Patronatuak 2010eko uztailaren 15ean 
erabaki zuen aldaketa hori egitea. Espedientean jasotako dokumentuak erantsi zitzaizkion 
eskaera-idazkiari.

Bigarrena.– Estatutuen aldaketa honen bidez aldatzen dira fundazioaren helbidea, Patronatua-
ren osaera eta estatutuak aldatzea edota fusioa adosteko gehiengoak.

Hirugarrena.– 2013ko uztailaren 30eko idazki baten bidez, Fundazioen Erregistroak harako fun-
dazioari eskatu zion ezen atzemandako akatsak zuzendu zitzala; 2013ko uztailaren 29an sartu 
zen Herri Administrazio eta Justizia Sailean fundazioak bidalitako dokumentazioa.

ZUZENBIDEKO OINARRIAK

Lehenengoa.– Herri Administrazio eta Justiziako sailburuari dagokio fundazioaren estatutuak 
aldatzeko espedientea agindu bidez ebaztea. Hala ezarrita dago: Euskal Autonomia Erkidegoko 
Fundazioen Erregistroaren Erregelamendua onartzen duen ekainaren 19ko 101/2007 Dekretuaren 
3.1 artikulua; Euskal Autonomia Erkidegoko Fundazioen Babeslaritzaren Erregelamendua onar-
tzen duen ekainaren 19ko 100/2007 Dekretuaren 4.1.a) artikulua; Herri Administrazio eta Justizia 
Sailaren egitura organikoa eta funtzionala ezartzen duen apirilaren 9ko 188/2013 Dekretua; eta 
Lehendakariaren abenduaren 15eko 20/2012 Dekretua, Euskal Autonomia Erkidegoaren Admi-
nistrazioko sailak sortu, ezabatu eta aldatzeko eta horien egitekoak eta jardun-arloak finkatzekoa.

Bigarrena.– Funtsezko iritzitako datu eta agiriak erantsi zaizkio espediente honi, eta, bereziki, 
honako hauetan eskatutakoak: Euskal Autonomia Erkidegoko Fundazioei buruzko ekainaren 2ko 
9/2016 Legearen 37. eta 51.2 artikuluak; Euskal Autonomia Erkidegoko Fundazioen Babeslari-
tzaren Erregelamendua onartzen duen ekainaren 19ko 100/2007 Dekretuaren 33.1. artikulua, 
eta Euskal Autonomia Erkidegoko Fundazioen Erregistroaren Erregelamendua onartzen duen 
ekainaren 19ko 101/2007 Dekretuaren 44. artikulua. Horrenbestez, aplikagarriak diren lege eta 
erregelamenduetan xedatutakoarekin bat dator estatutuen aldaketa.

Aipatutako arauak eta aplikagarriak diren gainerakoak ikusita, hau

EBAZTEN DUT:

Lehenengoa.– Euskal Autonomia Erkidegoko Fundazioen Erregistroan inskribatzea, agindu 
hau ematen den eguneko datarekin, Gernika-Lumoko (Bizkaia) «Fundación Gernika Gogoratuz/
Gernika Gogoratuz Iraskundea» fundazioaren estatutuen 2., 14. eta 38. artikuluen aldaketa, fun-
dazioaren patronatuak 2010eko uztailaren 15ean erabakitakoa. 2013ko abuztuaren 27an Igor 
Ispizua Omar notarioaren aurrean egiletsitako eskritura publikoan jasorik dagoen moduan egingo 
da inskripzioa (protokolo-zk.: 557).

Bigarrena.– Agindu hau Euskal Herriko Agintaritzaren Aldizkarian argitaratzea, eta interesdunei 
bidaltzea.

Agindu honek amaiera ematen dio administrazio-bideari, eta, beraren aurka, aukerako berraz-
tertze-errekurtsoa aurkez dakioke Gobernantza Publiko eta Autogobernuko sailburuari, hilabeteko 
epean, agindua jakinarazi eta hurrengo egunetik hasita; bestela, administrazioarekiko auzi-erre-
kurtsoa aurkez daiteke Euskal Autonomia Erkidegoko Auzitegi Nagusiko Administrazioarekiko 
Auzien Salan, bi hileko epean, agindua jakinarazi eta biharamunetik aurrera.

Vitoria-Gasteiz, 2018ko ekainaren 5a.

Gobernantza Publiko eta Autogobernuko sailburua,
JOSU IÑAKI ERKOREKA GERVASIO.


